आज मिति २०८२ साल असार १४ गते शनिवारका दिन लमजुङ जिल्लाका प्रमुख जिल्ला अधिकारी श्री माधव प्रसाद पोखरेलको अध्यक्षतामा लमजुङ र मनाङ जिल्लाका जिल्ला सुरक्षा समितिका पदाधिकारीहरूको सहभागितामा अन्तर जिल्ला सुरक्षा समन्वय बैठक बसी तपसिल बमोजिमका निर्णयहरू गरियो।

निर्णयहरू
निर्णय नं. १:- आपराधिक गतिविधि नियन्त्रणमा समन्वय र सहकार्य
गैरकानूनी तथा आपराधिक क्रियाकलापहरूलाई निरुत्साहित गर्नएवं नियन्त्रण गर्न तथा संलग्नलाई कानूनी दायरामा ल्याई भयरहित वातावरण सिर्जना गरी अमन चयन कायम गर्न गराउन आपसी समन्वय र सहकार्यमा देहाय अनुसार गर्ने गराउने। 
1) दुईवटै जिल्लाका सीमावर्ती नाका प्रयोग गरी हुनसक्ने अवैध हातहतियार तथा विष्फोटक पदार्थ, लागुऔषध, पुरातात्विक वस्तु, बहुमूल्य जडिबुटी, बनपैदावार, निषेधित एवं संरक्षित वन्यजन्तु अखेटोपहार लगायतका अवैध वस्तु, पदार्थहरूको ओसार पसार तथा आपराधिक क्रियाकलापहरू लगायतका गैर कानूनी कार्यहरू हुन/गर्न नदिन सीमावर्ती नाकाहरूमा सुरक्षा चेकचाँचलाई थप प्रभावकारी बनाउने ।
2) विभिन्न व्यापारिक प्रतिष्ठानहरूबाट कृत्रिम अभाव सिर्जना गरी महंगी तथा कालो बजारी हुन सक्ने अवस्थालाई ध्यानमा राखी अन्तर जिल्ला सूवना आदान-प्रदानलाई चुस्त बनाई यस्ता गतिविधि निरुत्साहित गरी आपूर्ति व्यवस्थालाई सरल र सहज बनाउने।
3) कुनै एक जिल्लामा आपराधिक घटना घटाई अर्को जिल्लामा गई लुकिछिपि सेल्टर लिएर बस्ने व्यक्ति तथा फरार प्रतिवादीहरूको सूक्ष्म निगरानी गर्ने, त्यस्ता व्यक्ति तथा समूहको बारेमा जानकारी प्राप्त हुनासाथ परस्पर आदान-प्रदान गर्ने।
4) लागु औषध नियन्त्रणका लागि एकआपसमा सूचना आदान-प्रदान गरी लागुपदार्थ दुर्व्यसनी एवं ओसारपसारलाई प्रभावकारी रुपमा नियन्त्रण गर्ने। 
निर्णय नं. २:- विपद व्यवस्थापनमा समन्वय तथा सहकार्य सम्बन्धमा
विभिन्न प्राकृतिक प्रकोपहरूको कारण उत्पन्न हुने जोखिम तथा हुन सक्ने जनधनको क्षति-न्यूनीकरण गर्न आपसी समन्वय र सहकार्यमा देहायका कार्यहरू गर्ने गराउने।
1) मनसुन अवधीभर भारी वर्षका कारण आउन सक्ने बाढी, पहिरोबाट जलप्रवाह रोकिने लगायतका जलजन्य प्रकोपहरूका बारेमा तुरुन्त सूचना आदान-प्रदान हुने व्यवस्था मिलाउने। जिल्ला आपत्कालिन कार्य संचालन केन्द्र (District Emergency Operating Centre) लाई थप प्रविधियुक्त तथा थप क्रियाशील बनाई सूचना केन्द्रको रुपमा विकास गर्ने।
2) विपद्को समयमा जिल्ला भित्र खोज तथा उद्दार कार्यमा खटिने मौजुदा सुरक्षाकर्मी जनशक्ति, उद्दार तथा आपत्कालिन राहन सामग्री अपुग भएमा वा सम्बन्धित जिल्लाबाट घटनास्थल टाढा भै समयमा पुग्न/पुर्याउन नसकिने अवस्था आएमा छिमेकी जिल्लाको नजिकको सुरक्षा युनिटलाई आवश्यकताका आधारमा उद्दार तथा आपत्कालिन राहत सामाग्रीका साथ परिचालन गर्ने। 
निर्णय नं. ३:- राजमार्ग सुरक्षा तथा सवारी आवागमन व्यवस्थापन
राष्ट्रिय राजमार्ग तथा सहायक मार्गहरूमा सडक अनुशासन कायम गरी निर्वाधरुपमा सवारी आवागमन सूचारु गर्न आपसी समन्वय र सहकार्यमा देहायनुसार गर्ने।
1) जिल्लाहरूमा प्रवेश गर्ने सवारी साधनहरूको चेकजाँचलाई थप प्रभावकारी बनाई सडक अनुशासन कायम गर्ने। राजमार्ग तथा सहायक मार्गहरूमा निर्वाधरुपमा सवारी आवागमनलाई सूचारु गर्न ट्राफिक परिचालनलाई चुस्त र प्रभावकारी बनाउने।
2) सडक दुर्घटना न्यूनीकरणको लागि सम्बन्धित सडक हेर्ने कार्यालयसँग समन्वय गरी मर्मत संभार एवं आवश्यक सुरक्षा संरचनाहरू निर्माण गर्ने। ट्राफिक व्यवस्थापन र अन्य सुरक्षा निकायहरूलाई थप चुस्त रूपमा परिचालन गर्ने।
3) मनसुन अवधीभर भारी वर्षाका कारण आउन सक्ने बाढी, पहिरो डुवान समेतलाई दृष्टिगत गरी संभावित जोखिम रहेको क्षेत्र, नदि नाला र पानीको बहाव समेत उच्च हुनसक्ने हुनसक्ने राष्ट्रिय राजमार्ग, स्थानीय सडक सञ्जालहरू समेतमा मौसम पूर्वानुमान र परिस्थिति समेतको विचार गरी सार्वजनिक/निजी सवारी साधनको संचालनमा आवश्यकता अनुसार रोक लगाउन दुवै जिल्लाका सुरक्षा निकायले आवश्यक समन्वय गर्ने। 
4) सवारी व्यवस्थापनलाई सरल र सहज बनाउन सवारी धनी तथा सवारी चालकहरूको What'sApp ग्रुप बनाई सञ्चालन, व्यवस्थापन गर्ने।  
निर्णय नं. ४:- प्राकृतिक स्रोतको अवैध दोहन नियन्त्रण सम्बन्धमा
1) सिमावर्ती नदी, नाला, खोला लगायतबाट हुने प्राकृतिक स्रोत (ढुंगा, गिट्टी, वालुवा) को अवैध रुपमा हुने चोरी निकासी नियन्त्रण गर्न सूचना आदानप्रदान गरी आवश्यक समन्वय गर्ने।  

 


